
REPUBLIKA E KOSOVES/REPUBLIKA KOSOVA

GJYKATA THEMELORE PRISHTINE

Numri i 1éndés: 2021:279934
Daté: 24.01.2024
Numri i dokumentit: 05234052

C.nr.9344/21

GJYKATA THEMELORE NE PRISHTINE - Departamenti i Pérgjithshém, me
gjyqgtarin Pérparim Zeka, né ¢éshtjen juridike kontestimore té paditéses D.H. nga P..., té
cilét sipas autorizimit i pérfagéson Av. L.B. nga P..., kundér té paditurés Komuna e
Prishtinés — Drejtoria Komunale e Arsimit, me objekt kontestit kompensim pér avancim
né karrieré dhe zhvillim profesional dhe kompensim e inflacionit, jashté seancés, me daté
22.01.2024 mori kété:

AKTGIJYKIM

I. APROVOHET né térési si e bazuar kérkesépadia e paditéses D.H.ngaP...,
té cilén sipas autorizimit i pérfagéson Av. L.B. nga P..., ashtu g¢ DETYROHET e paditura
Komuna e Prishtinés - Drejtoria Komunale e Arsimit, gé paditéses né emér té diferencés
sé papaguar né pagé né bazé té licencimit — gradimit pér periudhén nga data 01.01.2018
deri mé 30.01.2023, t’ia paguaj 27% e pagés pazé (paga bazé éshté 421.00 €) e né total
61 muaj, té ia kompensojé shumén prej 3,376.35€, si dhe né emér té inflacionit pér
periudhén 01.01.2019 deri mé 31.10.2022 né total pér 46 muaj té t’ia kompensojé shumén
prej 806.40€, apo shumén e pérgjithshme prej 4,182.75€, kamaté ligjore prej 8% nga dita
e paraqitjes sé padisé (14.12.2021) deri né pagesén definitive, té gjitha kéto né afat prej 7
ditésh nga dita e marrjes sé kétij vendimi, nén kércénimin e pasojave ligjore - pérmbarimit
té dhunshém.

II. DETYROHET e paditura g€ paditéses t’ia paguaj shpenzimet e
procedurés kontestimore dhe até pér pérpilimin e padis€ shumen prej 104.00€, dhe taksén
gjyqésore né vlerén prej 20.00 € apo né totalin e pérgjithshém prej 124.00 €, té gjitha kéto
né afat prej 7 ditésh nga dita e pranimit té kétij aktgjykimi nén kércénim té pérmbarimit
me detyrim.

Arsyetim
Paditésja pérmes té autorizuarit té saj, me daté 14.12.2021 kané paraqitur padi me

objekt kontesti kompensimin e pagave mbi bazén e kualifikimit dhe inflacionit, e drejté
kjo e garantuar me Kontratén Kolektive té Arsimit né Kosové e datés 18.04.2017 dhe

Kontratés Kolektive té datés 22.01.2021, dhe Vendimin e Qeverisé sé Kosovés nr.01/33
té datés 29.08.2008. Po ashtu né precizimin e datés 15.12.2023, ku ka theksuar se
paditésja éshté né marrédhénie té rregullt pune te e paditura si mésimdhénése, dhe ka
kérkuar gé e paditura gé né emér té licencimit nga data 01.01.2018 e deri me daté
30.01.2023 pér 61 muaj t’ia paguaj shumén prej 3,376.35 €, me diplomé universitare né
vleré té 27% nga paga bazé, né emér té inflacionit pér pérudhen 01.01.2019 deri
31.10.2022 pér 46 muaj t’ia paguaj shumén 806.40 me kamaté ligjore nga dita e
parashtrimit té padisé e deri né pagesén definitive, duke kérkuar nga gjykata qé
kérkesépadiné e paditéses ta aprovoj né térési si té bazuar.

Shpenzimet e procedurés i ka kérkuar.

E paditura né pérgjigjen né padi, ka theksuar se e konteston né térési
kérkesépadiné e paditésit si té pa lejuar sepse paditésit nuk kané ofruar prova se kané
shterur té gjitha mjetet juridike né proceduré administrative para se ti drejtohen gjykatés
me padi, ashtu si¢ éshté paraparé me 78 par.1 té Ligjin e Punés. Po ashtu, kompensimet
nuk jané paraparé as me Ligj té Punés, ku e paditura gjaté pérgatitjes sé buxhetit nuk ka
paraparé né skemén e saj buxhetore linja té veganta buxhetore pér kéto lloje té
kompensimit. Tutje ka shtuar se, kérkesa e paraqitur é&shté parashkruar ashtu si éshté
paraparé me té Ligjit e Marrédhénieve té Detyrimeve ku parashihet se té gjitha kérkesat
nga marrédhénia e punés me para parashkruhen brenda 3 viteve nga dita e paraqgitjes sé
kérkesés, duke i propozuar gjykatés qé kérkesépading e paditéses ta refuzoj né térési si té
pabazuar.

Lidhur me shpenzimet e procedurés nuk éshté deklaruar.

Pasi qé Gjykata béri vlerésimin e provave té bashkangjitura padisé, si dhe pas
pranimit té pérgjigjes né padi, mbéshtetur né nenin 8 dhe 398 té LPK-sé, ka vlerésuar se
jané plotésuar kushtet ligjore pér marrjen e aktgjykimit jashté seancés, sepse né mes té
paléve nuk éshté kontestuese gjendja faktike, porse e paditura ka ngritur ¢éshtje gé kané
té béjné me pamundésiné e pérmbushjes sé detyrimit. Né kété rast kontestues éshté
vlerésuar se nuk ka pengesa né kuptim té dhénies sé vendimit meritor jashté seance.

Nga provat e bashkangjitura padisé gjykata gjeti se paditésja éshté né marrédhénie
pune tek e paditura, kjo vértetohet edhe nga kontratat e punés sé paditéses, e nénshkruar
me té paditurén, me ané té sé cilés éshté themeluar marrédhénia e punés, paditésja né
cilésiné e mésimdhénéses-punémarréses, ndérsa e paditura si punédhénése.

Bazueshmeéria e kérkesépadisé se paditéses ka mbéshtetje né Vendimin me numér
nr.01/33, té daté 29.08.2008, nga Qeveria e Republikés sé Kosovés, ashtu gé né pikén 3
t¢ kétij Vendimi pércaktohet se “ngritja e pagave pér mésimdhénésit, drejtorét
(zévendésdrejtorét) dhe bashképunétorét profesional né nivelin filloré dhe até té mesém

béhet né bazé té kritereve té licencimit, si: pérgatitja profesionale (kualifikimi) dhe
pérvoja e punés”, ndérsa n€ piké 4 thuhet se mé€simdhénésit, drejtoret (z€vendésdrejtoret)
dhe bashképunétoret profesional t€ pajisur me, pika 4.3 “me diplomé universitare 3 dhe
4 vjet pérfitojné ngritje té pagesés bazé prej 27%”, ndérsa né piken 4.4 pércaktohet se
“me diplomé té ciklit té dyté dhe té treté (Magjistraturé dhe Doktoraturé) pérfitojné ngritje
té pagés bazé prej 35%”.

Faktin e lartésisé sé pagés pér paditésen, gjykata e vértetoi pérmes kontratés sé
punés dhe listés sé pagave té paditéses, ku pércaktohen pagat bazé pér paditésen. Sipas
nenit 329 par. 1 té LPK-sé: Shkresa té cilén e ka hartuar né formén e caktuar organi
shtetéror brenda kufijve té kompetencés sé vet, si dhe shkresa té cilén né formé té tillé e
ka hartuar ndérmarrja apo organizata tjetér né ushtrimin e autorizimeve publike gé i jané
besuar me ligj (dokumenti publik), provon saktésiné e asaj gé konfirmohet apo caktohet
né té.

Nga kéto pretendime gjykata ka vlerésuar se baza juridike e kérkesépadisé sé
paditéses bazohet né Vendimin e Qeverisé sé Republikés sé Kosovés Nr.01/33, té datés
29.08.2008, respektivisht pika 4, nga i cili Vendim té paditurés i ka lindur detyrimi pér
kompensimin e késaj diference né pagé té paléve paditése, pér mé tepér veté pala e
paditur né ményré té heshtur e ka paguar pjesérisht kété detyrim ndaj paditéses, né
momentin qé e njéjta i ka paguar pér cdo muaj paditéses né emér té kualifikimit shumén
prej 58.32€.

Po ashtu nga lista e pagave shihet se paditésja né emér té kualifikimit me bachellor, i
takon lartésia prej 27%, té pagés bazé, ndérsa i1 €shté paguar shuma prej 58,32 €, e qé né
fakt éshté dashur té paguhet shuma prej 113,67 €, ¢ka do té thoté se e paditura ka hyré né
detyrim tek paditési pér 61 muaj, apo zbérthyer né vlera monetare shuma prej 55.35 €,
pér muaj (paga 421 € x 27% = 113.67 €, minus 58.32 €, pérfitohet shuma prej 55.35 €, X
61 muaj arrihet shuma prej 3,376.35€).

Ndérsa bazuar né nenin 35 paragrafi 10 té Kontratés Kolektive t& Arsimit né
Kosové éshté paraparé se “Pér ¢do vite té pércillet shkalla e inflacionit sipas Entit t&
Statistikave té Republikés sé Kosovés dhe pérgindja e inflacionit té futet né pagé.

Prandaj sa i pérket sa i pérket pagesés shtesé né emér inflacionit pér paditésen
gjykata ka gjetur se, shkalla e inflacionit pér periudhén kohore 01.01.2019 deri
31.12.2019 ka gené 2.7%, andaj ka llogaritur pagén bazé té paditéses (paga 421€ x 2.7%
= 11.367€) shumézuar pér 12 muaj pérfitohet shuma 136.40€, pér periudhén kohore
01.01.2020 deri 31.12.2020 ka gené 0.2%, andaj ka llogaritur pagén bazé té paditéses
(paga 421€ x 0.2% = 0.842€) shumézuar pér 12 muaj pérfitohet shuma 10.10€, pér
periudhén kohore 01.01.2021 deri 31.12.2021 ka gené 3.4 %, andaj ka llogaritur pagén
bazé t€ paditéses (paga 421€ x 3.4% = 14.31€) shumézuar pér 12 muaj pérfitohet shuma

171.77€, dhe pér periudhén kohore 01.01.2022 deri 31.10.2022 ka gené 11.3%, andaj ka
llogaritur pagén bazg t€ paditéses (paga 421€ x 11.6% = 48.83€) shumézuar pér 10 muaj
pérfitohet shuma 488.36€.

Andaj bazuar né kéto pérllogaritje dhe né dispozitat ligjore, gjykata ka gjetur si
térésisht t& bazuar kérkesépadingé e paditéses sa i pérket lartésisé sé saj, andaj dhe i ka
njohur kété té drejté né kompensim né emér té licencimit dhe inflacionit pér paditésen né
totalin e shumés si né pikén | té kétij aktgjykimi.

Nga té lartcekurat gjykata ka vlerésuar se jané plotésuar kushtet pér nxjerrjen e
aktgjykimit aprovues jashté seance, né kuptim té nenit 398 i LPK-s¢, sipas té cilit “Kur
gjykata, pasi t’i arrijé¢ pérgjigia n€ padi, konstaton se ndérmjet paléve nuk &shté
kontestuese gjendja faktike, dhe se nuk ekzistojné pengesa té tjera pér dhénien e vendimit
meritor, atéheré ajo, pa caktuar fare seancé gjygésore, mund ta jep aktgjykimin me té
cilén e pranon si té themelté kérkesépadiné”. Duke gené se ka lindur e drejta e paditéses
pér té kérkuar né rrugé gjyqésore realizimin e té drejtés né emér té diferencés sé papaguar
né pagé bazé pér licencimit - gradimit, té njéjtit jané legjitimuar qé té kérkojné
pérmbushjen e detyrimit nga e paditura, sé kéndejmi, paditésja e kané rolin e kreditorit,
kurse e paditura rolin e debitorit. Né& kuptim té& nenit 245 té Ligjit nr. 04/L-077 pér
marrédhéniet e detyrimeve: “Kreditori né marrédhénien e detyrimit ka té drejté qé prej
debitorit té kérkojé pérmbushjen e detyrimit, ndérsa debitori ka pér detyré ta pérmbushé
até me ndérgjegje dhe né térési, né pérputhje me pérmbajtjen e tij”. Rrjedhimisht, duke
gené se e paditura i ka mbetur borxh paditéses, me aplikimin e dispozités sé lartcekur dhe
né bazé té gjendjes sé vértetuar faktike, vendosi qé ta detyroj té paditurén gé paditéses
t’ia kompensoj shumat si né dispozitiv té aktgjykimit.

Sa i pérket kundérshtimeve té paditurés me pérgjigje né padi, gjykata vleréson se
té njéjtat nuk jané té bazuara mbi dispozitat ligjore dhe nuk mbéshteten né ndonjé bazé
faktike apo juridike, sepse e paditura nuk e konteston bazén e kérkesés, e as lartésiné e
kérkesés sé paditéses, me ané té pérgjigjes né padi. Ndérsa ¢éshtja e ményrés sé pagesés,
respektivisht mundésisé sé pagesés nga ana e té paditurés, se pér kété objekt té kérkesé e
paditura nuk ka planifikuar buxhet dhe nuk kané vijé buxhetore pér ta realizuar kété
kompensim, nuk éshté rrethané e natyrés juridike gé ndikon pér te marr vendim ndryshe
né Kkété rast. Prandaj gjykata erdhi né pérfundim se faktet né kété rast, nuk ishin
kontestuese dhe nuk ekzistojné pengesa pér dhénien e vendimit meritor dhe se pala e
paditur éshté obliguar ta pérmbush obligimin ndaj paditéses. Ndérsa lidhur me
pretendimet se kemi kérkeseé té parashkruar té paditéses gjykata kété pretendim e ka gjetur
si té pa bazuar pér faktin se né rastin konkret paditésja ka kérkuar realizimin e késaj té
drejte pér vitet 2019, 2020 dhe 2021, sa ka gené né fugi Kontrata Kolektive e Arsimit,
ndérsa padiné e ka ushtruar né gjykaté né vitin 2021, rrjedhimisht nuk kemi té béjé me
parashkrim pasi qé nuk ka kaluar afatit 3 vjecar.

Lidhur me lartésiné e kamatés sé llogaritur prej 8%, gjykata vendosi né kuptim té
nenit 382 té LMD-sé, sipas té cilit Debitori gé vonon né pérmbushjen e detyrimit né té
holla debiton, pérpos borxhit kryesor, edhe kamatén. Lartésia e kamatévonesés éshté teté
pér gind (8%) né vit, pérveg nése parashihet ndryshe me ligj té vecanté, e llogaritur nga
dita e parashtrimit té padisé daté 14.12.2021.

Gjykata vendosi si né dispozitivin e 11 té kétij aktgjykimi, ashtu gé e paditura té
paguaj shpenzimet e procedurés né lartési prej 124.00€, né kuptim té nenit 452 té LPK-
sé. Lartésia e shpenzimeve i referohet shpenzimeve pér pérpilimin e padisé né shumé prej
104.00€ - sipas tarifés sé OAK dhe taksa gjyqésore né shumé prej 20.00€.

Duke u bazuar né té dhénat e lartcekura, gjykata ka vendosur si né dispozitiv té
kétij aktgjykimi.
GJYKATA THEMELORE PRISHTINE
Departamenti i Pérgjithshém
C.nr.9344/21, daté 22.01.2024

Gjyqtari
Pérparim Zeka

KESHILLE JURIDIKE: Kundér kétij aktgjykimi
éshté e lejuar ankesa né afat prej 7 ditésh, nga dita e
marrjes sé te njéjtit, Gjykatés sé Apelit té Kosovés né
Prishtiné, pérmes késaj gjykate.

